
Yisu mel ca cirddei-hanga leil lei 
Arbosobo dax ddar biar lol, yaa leil 
nixmox nr bbiex lol, biar zei si lol niazzir. 
Yar dder ca mel leil bir dae a gurlir ar 
ddei biar gger.  



Zzi ar ddei gga mel casersu ar ddei zza; yar 
Arbosobo leil nr gexr, ca cir ddei leil lei nr gexr.
Maermocir ar ddei a cirleixr nr nor casersu 
ddei leil qiuxr lei a bbeix: “Ngo leil dir su mel 
ngo leil ke lei niazzir. Ni leil qiuxr, arsae bei lei 
ngo leil beijjiu nia, ngo goxl dae mel arleixr ser 
gger la.” 



Xilmeir mel, casersu eil ddei yar leil beijjiu 
nia-nr-zzir. Giedae yar zzirdae a, “Ngo mel 
Arbosobo leil nr gexr, ca cir ddei leil lei nr 
gexr, nael ssormaer eil ddei zoxlzoxl a ngo 
leil zo lei a, ngo yarzi cixlnoxl. Ngo dder yar 
leil beijjiu a, yar goxl dae mel arleixr ser 
gger nia. Nrnga a, yar zoxlzoxl a ngo leil zo 
lei a, ngo cixlnoxl wor nr ddo a, ngo yarzi bei 
le.” 





Yisu bir dae a gurlir eil ddei biar jjia a dder bbeix: 
“Seilseir a casersu nr seir eil ddei ddar mel leil 
arleixr noni: yar saexl a, ca eilyox lei yar leil cirleixr 
nr nor qiuxr lei su ssormaer eil ddei leil noni gger a 
mel seirseir Arbosobo gielgiel no-nr-ni gger 
arddollei bbeixleir?  Arbosobo ddei cassor-worssor 
merxixl-merni lei nge dae a yar leil qiuxr. Nia 
zzirdae a, yaa dawo lol a, yaa leil bei-nr-jjiu var ha 
ngo?” Ngo nia leil bbeix gger, yar cirleixr dder nia 
leil bbei gger du a.

